
Ariketa
Kantuak

Landuko dittugunak:

Eukiko baneu≠ Eukiko baneban

Jango neuke ≠ Jango neban
IKASMAILLA: HH
TALDIA: talde osua
HELBURUA: ikasliei baldintzazko aditz arruntenen eredua kantuen bittartez eskaintzia.
MATERIALA: 1. eranskiñeko kantuen letria
  AZALPENA: irakasliak klaseko tarte batzuk hartuko dittu haurrei kantu eta berba-jolasak erakusteko. Kantu gehixenen doiñurik ezagutzen ez dogunez, erritmua eta psikomotrizitatia landu leike honek errezitatu bittartian. Kantu honen helburua baldintzazko aditzen eredua zeharka emotia da, ikasliak nahi barik barneratu daixen. Hau da, ez da aditzan gaiñeko konturik aittatuko. 

( Eranskiña

Desioren bat kunplitu ezinda ibiliz gero esan berba-jolas hau 3 bider jarraixan eta kunplituko da:

Baneu eta banitz

Hutsaren irrintz;

Baziñu eta baziña

Ametsaren eziña;

Baleu eta balitz,

Mutuaren bi hitz;

Bagiñu eta bagiña,

Alferreko ahalegiña;

Baziñue eta baziñate,

Eginahi hutsaren adiskide,

Balebe eta balira,

Bestien anaiak dira.

Mikel Zarateren poesia moldatua

Iturrixa: Antton Irusta, Autu-mautuan, Gero, 2001, 35. or.

Jose Mari kitarra

Zazpi ontzako bizarra

Hemendik eta sondikaraiño

Botako leuke puzkarra.

Iturrixa: Antton Irusta, Autu-mautuan, Gero, 2001, 40. or.

Ai-ai-ai! 

Egun danak

Balira jai,

Astelehentxuak

Be bai!

Zu bezelako

Alferrak horixe nahi.

Aldaeria:

Ai-ai-ai,

Astegun danak

Balira jai!

Alferrak hori nahi

Iturrixa: Antton Irusta, Autu-mautuan, Gero, 2001, 91 eta 84 orr.

Tririkitin txonia

Durangon tronpia

Elorrixon buzkantza

Ermuan sedia;

Ermuan seda berri,

Mutillak dantzari,

Neskak gonbidatzeko

Libre mahasparia.

Amak emon balotsa

Etxeko lotsia

Ez leuke galduko poltsia.

Iturrixa: Antton Irusta, Autu-mautuan, Gero, 2001, 80. or.(moldatua)

Binbili bonbolon (an)

Binbilin bonbolon

jan da lo,

Errege Frantzian baleo,

Idiak soiñu, akerrak dantza,

Astuak danboliña jo.

Aingerutxo biren erdixan

Zerura juateko.

Iturrixa: Antton Irusta, Autu-mautuan, Gero, 2001, 99. or.

Aitta ttunttun,

Ama ttunttun,

Alaba hori be ttunttuna;

Danak ttunttunak izatekotan

Senarra bihar leuke ttunttuna.

Iturrixa: Antton Irusta, Autu-mautuan, Gero, 2001, 94. or.

Igarriko ziñuke igarkizun hau?

Etzanda dago. Jaikiko balitz, zerua joko leuke; 

Eskuak balittu, bide-lapur danak harrapauko leuke;

Eta berbetan baleki, dana esango leuke.

Zer da? Bidia.

AHO KORAPILLUA:

Errepikatuko ziñuke hamar bider aho-korapillo hau nahastu barik?

Beliak Bergarara zeozer daroia;

Badaroia beria daroia:

Baba erria ahuan daroia.

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

